
留侯

作者：鍾惺　明

本作品收錄於《鍾惺集》

留侯一生作用，著著在事外，步步在人先。其學問操放，全在用人。立韓後則用項梁；

謝羽鴻門則用項伯，用樊噲；欲楚之勿西憂漢則用田榮反書；捐關東以破楚，則用黥布，

用彭越，用韓信；定太子則用四皓；而其大者，在全用沛公。故子房用漢，非為漢用者

也。

為韓報仇，是其用漢主意。博浪之椎，非輕於一試也，以為如是而可以報韓仇，則亦不

必用漢。用漢非得已也。不得已而用漢，又肯使漢得以功臣待之乎？故為韓報仇，子房

自道出，非漢君臣能知之也。曷為欲使漢知其為韓報仇也？恐漢得以功臣待之也。漢不

得以功臣待之，而後可免於何之囚、參之醉、平之汙、信、越之族。子房於此不無戒心

矣。故曰：非得已也。使為韓報仇一語，子房不自道出，豈惟漢君臣不知，即司馬遷亦

不得而知之也。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

